
1Кіраўніцтва практыкай ажыццяўлялі В. М. Сідаровіч, У. В. Грыб і В. Г. Белявец. Выказваю шчырую падзяку калегам за 
ўдзел у палявых даследаваннях, камеральнай апрацоўцы, а таксама вызначэнні матэрыялаў.

2Шчыра дзякую Г.  М.  Бяліцкай за перадачу правоў на вывучэнне гэтага помніка і  той уклад, які яна ўнесла ў  яго 
даследаванне ў 2018 г.

Вывучэнне культурнага пласта

Гісторыя даследаванняў. Селішча каля в.  Яс-
ка ві чы Салігорскага раёна Мінскай вобласці было 
адкрыта Г. М. Бяліцкай летам 2017 г. дзякуючы іні - 
цыя ты ве членаў Салігорска-слуцкага аддзялення  
Бе ла рус ка га добраахвотнага таварыства па ахо ве 
пом ні каў гісторыі і культуры Ю. А. Кітуна і В. Г. Іва - 
но ва. У чэрвені 2017 г. яны паведамілі су пра цоў ні-
кам Інстытута гісторыі НАН Беларусі пра рэ чы ІІІ ст.,  
знойдзеныя тут скарбашукальнікамі. Неў за ба ве зна - 
ход кі перадалі Г.  М.  Бяліцкай. У  2017  г. да след чы-
цай пры падтрымцы валанцёраў на гэтым пом ні ку 
былі праведзены зборы, пошук з  дапамогай мета
ладэтэктара і шурфоўка на плошчы 20 м2. Шурфам, 
разбітым на месцы выяўлення лунніцы з  эмалямі, 
было адкрыта і амаль цалкам вывучана жытло, якое 
Г. М. Бяліцкая датавала канцом ІІ – ІІІ ст. Даследчыца 
адзначыла блізкасць форм посуду, знойдзенага на 
помніку, да зарубінецкага, так званага позняга этапу 
за ру бі нец кай культуры і  ранняга гарызонту праж
скай культуры [31, с. 572].

Летам 2018 г. даследаванні на помніку былі пра- 
цяг ну ты экспедыцыяй гістарычнага фа куль тэ та БДУ.  
Раскопкі вяліся ў рамках летняй археа ла гіч най прак- 
 ты кі студэнтаў першага курса з удзелам ма гіс тран-
таў і валанцёраў – пераважна вы пуск ні коў нашага 
факультэта1. У працы экспедыцыі ў 2018 г. пры ня ла 
ўдзел адкрывальніца помніка Г. М. Бя ліц кая2. 

лакалізацыя помніка. Селішча знаходзіцца на  
адлегласці каля 150–250 м на ўсход ад в. Яскавічы, 
на правым беразе р. Морачы – прытоку р. Случы – ва 
ўрочышчы Хутар Дзядкоў. Помнік месціцца на вы-
гі не тэрасы, якая тут выразна паніжаецца – з 3–4 м 
да 1–1,5 м над поплавам. Поле, на якім раз меш ча - 
ны помнік, не разворваецца, яго паверхня задзер
наваная, таму вызначыць памеры селішча скла да на. 
Папярэдне можна меркаваць, што плошча помніка 
складае каля 2,5  га. Сляды культурнага пласта ад
значаюцца на ўсходзе на схіле тэрасы і  палосай  
80–100 м у шырыню цягнуцца ўздоўж ракі прыклад
на на 250 м – да ўсходняга канца яе выгіну (мал. 2).

Мал. 2. Сітуацыйны план размяшчэння селішча каля в. Яскавічы
Fig. 2. Сituational plan of the settlement near the Jaskavičy village


